SAMOSTALNI SINDIKAT ZAPOSLENIH

U POLJOPRIVREDI, PREHRAMBENOJ I

DUHANSKOJ INDUSTRIJI, VODOPRIVREDI,

UGOSTITELJSTVU, TURIZMU I TRGOVINI

BOSNE I HERCEGOVINE – PPDIVUT BIH

SINDIKALNA ORGANIZACIJA _____________________________ 

P R A V I L A

SINDIKALNE ORGANIZACIJE




_____________________________________ 




_____________________________________ 





(tačan naziv sindikalne organizacije)


Na osnovu članova 20. i 57. Statuta Samostalnog sindikata zaposlenih u poljoprivredi, prehrambenoj i duhanskoj industriji, vodoprivredi, ugostiteljstvu, turizmu i trgovini BiH, nakon prethodno provedene rasprave u Sindikalnoj organizaciji _______________________________________________________________________, Sindikalni odbor na sjednici održanoj dana ____________________ godine donosi,-
P R A V I L A

SINDIKALNE ORGANIZACIJE ________________ 

_____________________________________________ 

OPŠTE ODREDBE

Član 1.


Ovim pravilima, u skladu sa Statutom Samostalnog sindikata zaposlenih u poljoprivredi, prehrambenoj i duhanskoj industriji, vodoprivredi, ugostiteljstvu, turizmu i trgovini BiH, uređuju se zadaci, prava, obaveze, odgovornosti, način izbora organa Sindikalne organizacije, kao i druga pitanja od značaja za ostvarivanje funkcije Sindikalne organizacije i povjerenika.

Član 2.


Sindikalna organizacija ______________________________________________ 

_______________________________________________________________________ 

(u daljem tekstu: Sindikalna organizacija) je osnovni oblik organizovanja Samostalnog sindikata zaposlenih u poljoprivredi, prehrambenoj i duhanskoj industriji, vodoprivredi, ugostiteljstvu, turizmu i trgovini BiH (u daljem tekstu: Sindikat PPDIVUT BiH). U Sindikalnoj organizaciji izvršavaju se i ostvaruju pojedinačni i posebni interesi radnika, odnosno njenih članova.


Sindikalna organizacija udružena je i djeluje u sastavu Sindikata PPDIVUT BiH radi usaglašavanja, izgrađivanja i ostvarivanja zajedničkih interesa radnika. Usvajanjem ovih pravila, Sindikalna organizacija postaje sastavni dio Sindikata PPDIVUT BiH.

Član 3.


Sindikalna organizacija u svom djelovanju polazi od sljedećih principa:

· jedinstva interesa radnika, 

· demokratičnosti u donošenju odluka na svim nivoima, 

· javnost rada u djelovanju svih organa i organizacija,

· odgovornosti članova, organa i organizacija za izgrađivanje i realizaciju stavova i

· solidarnosti radnika.

ČLANSTVO

Član 4.


Članstvo u Samostalnom sindikatu PPDIVUT BiH i Sindikalnoj organizaciji je dobrovoljno. Radnici se u Samostalni sindikat PPDIVUT BiH učlanjuju na osnovu svojih interesa i u cilju njihovog ostvarivanja prihvataju Program i Statut Sindikata PPDIVUT BiH kao i Pravila i Program Sindikalne organizacije bez obzira na svoja politička opredjeljenja, nacionalnu i vjersku pripadnost i spol. Učlanjivanje u Samostalni sindikat PPDIVUT BiH i Sindikalnu organizaciju vrši se davanjem pismene izjave radnika da želi da bude član Sindikata PPDIVUT BiH. Dosadašnji zaposleni radnici, članovi sindikata izjašnjavajući se za ova Pravila ostaju i dalje članovi Sindikalne organizacije. Učlanjivanjem u Samostalni sindikat PPDIVUT BiH, član dobiva člansku iskaznicu Sindikata PPDIVUT BiH kojom dokazuje članstvo.

Član 5.


Član Sindikalne organizacije ima pravo i obavezu:

· da koristi prava koja se obezbjeđuju Kolektivnim ugovorom i pravnu zaštitu Sindikata u slučaju da se ne sprovodi Kolektivni ugovor,

· na besplatnu pravnu pomoć u ostvarivanju i zaštiti prava na rad, iz rada i po osnovu rada,

· na materijalnu pomoć iz fondova Sindikalne organizacije, odnosno Sindikata PPDIVUT BiH (za vrijeme štrajka, privremene nezaposlenosti, nesreće na poslu, povrede, bolesti, smrti člana porodice i slično),

· organizovanu pomoć sindikata u nabavci zimnice, ogrijeva, školskih knjiga i dr.,

· na korištenje sindikalnih objekata za odmor i banjsko-klimatsko liječenje,

· za obrazovanje i osposobljavanje za sindikalnu akciju putem sindikalnih oblika obrazovanja,

· na stalno, potpuno i istinito informisanje o sindikalnoj aktivnosti, 

· da iznosi vlastito mišljenje, učestvuje u izgrađivanju politike, programa i stavova sindikata i učestvuje u njihovom ostvarivanju, da bude biran i neposredno učestvuje u kandidovanju, predlaganju i biranju članova organa Sindikalne organizacije, kao i drugih oblika organizovanja sindikata,

· da kontroliše rad i pokreće inicijativu za utvrđivanje odgovornosti i izricanje odgovarajućih sankcija članovima sindikata i organa ukoliko ne provode utvrđene sindikalne stavove i odluke i ne pridržavaju se odredbi ovih Pravila,

· da redovno plaća članarinu i u skladu sa sindikalnim aktima Sindikata PPDIVUT BiH učestvuje u njenom raspoređivanju i korištenju.

Kriterije i način ostvarivanja pojedinih prava utvrđuje sindikalni odbor na osnovu kriterija Sindikata PPDIVUT BiH.

Član sindikata ima pravo da zahtijeva ostvarivanje i zaštitu svojih prava od povjerenika Sindikalnog odbora, povjerenika na nivou općine, grada, kantona-županije i od Sindikata PPDIVUT BiH, odnosno njegovih organa.

Član 6.
Članstvo u Samostalnom sindikatu PPDIVUT BiH prestaje:

· na osnovu pismene izjave Sindikalnom odboru i organizaciji o istupanju iz članstva,

· brisanjem iz evidencije zbog neplaćanja članarine tri mjeseca uzastopno ili četiri mjeseca u godini,

· isključenjem.

Član 7.


Član se može isključiti iz sindikata ako se dokaže da djeluje suprotno interesima sindikata, odnosno suprotno sindikalnom programu i Statutu. Odluku o isključenju donosi Sindikalni odbor. Članu se mora obezbijediti pravedan postupak i pravo žalbe.

Član 8.


Član sindikata kojem je izrečena mjera isključenja iz sindikata ima pravo žalbe u roku od 15 dana od dana prijema odluke i to:

· na odluku Sindikalnog odbora žalba se podnosi Statutarnoj komisiji Sindikata PPDIVUT BiH.

Član 9.

Član sindikata koji je brisan iz evidencije ili isključen iz članstva može na vlastiti zahtjev ili inicijativu Sindikalnog odbora Sindikalne organizacije ponovo biti učlanjen u članstvo sindikata.


Ako član sindikata u roku mjesec dana postane član drugog sindikata, sindikalni staž i prava mu se ne prekidaju. Odluku o ponovnom prijemu u članstvo donosi Sindikalni odbor.

Član 10.

Članovima Sindikata koji se nalaze na odsluženju vojnog roka, odnosno koji su stali u odbranu zemlje, prava i obaveze koje proističu iz ovih pravila miruju za to vrijeme, odnosno miruju prava i obaveze po osnovu radne obaveze, dok se ostala prava koriste.

SINDIKALNA ORGANIZACIJA

Član 11.


Sindikalna organizacija jeste osnovni oblik organizovanja Samostalnog sindikata PPDIVUT BiH. Radi ostvarivanja svojih specifičnih interesa, Sindikalna organizacija povezuje se sa Sindikatom PPDIVUT BiH i čini Samostalni sindikat PPDIVUT BiH. Sindikalna organizacija nema svojstvo pravnog lica i ne može samostalno egzistirati.

Član 12.


Zbog procesa i prirode rada, s obzirom na veliki broj članova, Sindikalna organizacija, radi ostvarivanja funkcija Sindikata, obrazuje sindikalne podružnice:

1. _________________________________________________________________ 

2. _________________________________________________________________ 

3. _________________________________________________________________ 

4. _________________________________________________________________ 

5. _________________________________________________________________ 

Sindikalnom podružnicom rukovodi povjerenik sindikalne podružnice koga biraju članovi podružnice.

Povjerenici sindikalnih podružnica po funkciji su članovi sindikalnog odbora Sindikalne organizacije.

Član 13.


Sindikalni odbor u uslovima neposredne ratne opasnosti vršit će i funkciju Sindikalne organizacije.

ORGANI SINDIKALNE ORGANIZACIJE

Član 14.


Organi sindikalne organizacije su:

· Sindikalni odbor,

· Nadzorni odbor.

Član 15.


Sindikalna organizacija održava sastanke članova po potrebi. Sastanci se održavaju po podružnicama i dijelovima procesa rada. Sindikalna organizacija može po potrebi održavati Skupštinu svojih članova. Delegate Skupštine biraju sindikalne podružnice prema kriterijima koje utvrdi Sindikalni odbor.

Član 16.


Sindikalni odbor je za svoj rad odgovoran članstvu i Sindikalnoj organizaciji.


Sindikalni odbor čine članovi koje bira sindikalna organizacija i povjerenici sindikalnih podružnica koji su po funkciji članovi sindikalnog odbora i broji ____ članova. 


Sindikalna organizacija, odnosno sindikalni odbor bira povjerenika i zamjenika povjerenika sindikalne organizacije.


Mandat povjerenika i organa sindikalne organizacije traje četiri godine. 

Sindikalni odbor donosi Poslovnik o svom radu kojim se bliže utvrđuje način rada, postupak sazivanja i vođenja sjednica, izbor povjerenika i zamjenika povjerenika i druga pitanja od značaja za njihov rad.

Član 17.


Sindikalni odbor:

· Zauzima stavove, donosi zaključke i odluke i predlaže način rješavanja pitanja koja utiču na ekonomski, materijalni i socijalni položaj radnika;

· Zaključuje Kolektivni ugovor za svoje članstvo i bavi se svim pitanjima koja se regulišu Kolektivnim ugovorom;

· Obezbjeđuje da se u Statutu preduzeća utvrde obaveze Uprave i Nadzornog odbora i drugih organa prema inicijativama, stavovima i odlukama Sindikata, i od nadležnih organa zahtijeva da u svoje odluke unesu stavove i zaključke sindikata; 
· Odlučuje o načinu korištenja i trošenja sredstava dijela članarine, o čemu prethodno donosi odgovarajuća akta o uslovima i kriterijima trošenja ovih sredstava;

· Bavi se i drugim pitanjima od interesa za članstvo.

Član 18.


Sindikalni povjerenik:
· predstavlja Sindikalnu organizaciju, 

· saziva i rukovodi radom sjednica Sindikalnog odbora i sastanaka Sindikalne organizacije,
· izvršava odluke Sindikalnog odbora i Sindikalne organizacije i realizuje aktivnosti utvrđene dokumentima Kongresa, odlukama zaključcima i smjernicama Glavnog odbora Samostalnog sindikata. 
· zastupa interese Sindikalne organizacije pred organima u preduzeću,

· vrši i druge poslove.

U odsutnosti povjerenika zamjenjuje njegov zamjenik.

Član 19.


Sindikalni povjerenik Sindikalne organizacije i njegov zamjenik za svoj rad odgovaraju članstvu i Sindikalnom odboru u privrednom društvu, a za realizaciju i provođenje kongresnih i odluka, zaključaka i smjernica Glavnog odbora Samostalnog sindikata PPDIVUT BiH odgovorni su i prema Glavnom odboru i predsjedniku Samostalnog sindikata. 


U slučajevima svjesnog suprotnog djelovanja u odnosu na dokumenta, odluke, zaključke i smjernice organa sindikalnih organizacija i organa Samostalnog sindikata PPDIVUT BiH, sindikalni povjerenik i njegov zamjenik u privrednom društvu mogu biti smijenjeni i prije isteka mandata, o čemu odlučuje članstvo i sindikalni odbor, odnosno Glavni odbor Samostalnog sindikata za slučajeve nepoštivanja Statuta, zakona, Pravila, te kongresnih i odluka, zaključaka i smjernica Glavnog odbora. 


Za slučajeve potrebe hitnog i neodložnog poduzimanja nekih mjera iz prethodnog stava, predsjednik Samostalnog sindikata može poduzeti odgovarajuće aktivnosti, o čemu informiše Glavni odbor na prvoj narednoj sjednici. 

Član 20. 


Posao povjerenika sindikalne organizacije može se obavljati profesionalno. 


Uz prethodno ispunjavanje odgovarajućih uslova, odluku o tome donosi Odbor, na prijedlog predsjednika Samostalnog sindikata. 
Član 21.


Nadzorni odbor je stalni organ Sindikalne organizacije koji se bira zajedno sa Sindikalnim odborom.


Nadzorni odbor vrši nadzor nad ostvarivanjem politike finansiranja, prilivom i korištenjem finansijskih sredstava i raspolaganjem ukupnom sindikalnom imovinom i o tome najmanje jednom godišnje informiše članstvo i Sindikalni odbor. 
Način ostvarivanja nadležnosti, prava i dužnosti Nadzornog odbora utvrđuju se poslovnikom o radu Nadzornog odbora. 
Nadzorni odbor broji tri člana.

MATERIJALNA OSNOVA ZA RAD

SINDIKALNE ORGANIZACIJE

Član 22.


Materijalnu osnovu za organizovanje i vođenje ukupne sindikalne aktivnosti u Sindikalnoj organizaciji predstavljaju sredstva prikupljena od članarine članova i iz drugih izvora i imovine.

Član 23.

Visina sindikalne članarine je 1% bruto plaće člana Sindikata.

Članovi sindikalne organizacije mogu radi zadovoljavanja svojih dodatnih potreba i interesa utvrditi i veći iznos članarine.

Materijalna osnova za sindikalnu akciju može se povećati osnivanjem sindikalnih fondova, štedno-kreditnih zadruga, te kupovinom dionica u svim sindikalnim organizacijama u kojima za to postoji interes.

Dijelom članarine iznad 1% i sredstvima iz prethodnog stava, sindikalne organizacije raspolažu samostalno.

Glavni odbor može na zahtjev sindikalne organizacije odrediti i drugi procent visine sindikalne članarine, ali ne manji od 1% neto plaće.

Član 24.


Sindikalna članarina preko platne liste uplaćuje se mjesečno, dio na žiro račun, odnosno knjižicu u Sindikalnoj organizaciji, a drugi dio na žiro račun Sindikata PPDIVUT BiH.

Član 25.


Prijenos osnovnih sredstava, nekretnina i inventara može se vršiti samo između Sindikalne organizacije i organa Sindikata PPDIVUT BiH.

PEČAT SINDIKALNE ORGANIZACIJE

Član 26.

Pečat Sindikalne organizacije je okruglog oblika, prečnika 3,5 cm i sadrži tekst: «Samostalni sindikat zaposlenih u poljoprivredi, prehrambenoj i duhanskoj industriji, vodoprivredi, ugostiteljstvu, turizmu i trgovini BiH, Sindikalna organizacija ______________________________________________________________________»,



/naziv preduzeća – ZZ/

sa znakom Sindikata u sredini. 

Pečat sindikalne organizacije je u vlasništvu Samostalnog sindikata i koristi ga i njime rukuju legalno i legitimno izabrani sindikalni povjerenik, ili njegov zamjenik.


Pri izboru novog sindikalnog povjerenika, ili smjeni postojećeg, dotadašnji povjerenik je dužan odmah obezbijediti primopredaju pečata i dokumentacije sindikalne organizacije novoizabranom sindikalnom povjereniku i o tome sačiniti zapisnik o primopredaji, uz prisustvo ovlaštenog predstavnika iz Centrale Samostalnog sindikata PPDIVUT BiH.

PRELAZNE I ZAVRŠNE ODREDBE

Član 27.


Ova Pravila stupaju na snagu danom usvajanja na sastanku članova Sindikalne organizacije, odnosno na sastanku Sindikalnog odbora. Tumačenje ovih Pravila daje Sindikalni odbor. Izmjene i dopune ovih Pravila vrše se po postupku po kojem su donešena. 
Ova Pravila moraju biti usklađena sa Statutom Sindikata PPDIVUT BiH.









POVJERENIK





______________________

Mjesto i datum:

__________________________________________

